
[Ez dugu u’,oaina.aila da Ii!tﬁorrot.ubat izateti zuen ustez, gai ot .
batetik asko ikas liteke. Irratsaio batean entzundako testigantzetatik abiatuta, gai horren inguruan
arituko gara sekuentzia honetan. + 4 4
Ariketa hauek qu: - - -

- Gaian sartu ondoren, uIermen-g_d{Erei erantzun. & * & *
- Porrotart‘ekin lotutako hitz-konbinazioak osatu eta esaldia}egm. e
- Gai honi buruzﬂtz egin. . " | . " | = " |

1. Porrotak ulertu nahian

Gaian sartzen joateko, elkartu ondokoarekin eta komentatu honako hau: ®
- Zer da zuen ustez porrota, porrot egitea?, nola definituko zenukete? ,,
- Eta arrakasta izatea? -
euskadi
Orain entzun irratsaioa eta osatu esaldi hauek. irratia

1. Porrotak direla-eta, Xabier Amurizak dio nahiago lukeela...

2. Nerea Ibartzabalek dio geure buruarekin gogorregiak baldin bagara...
3. Nerearen ustean, emakume askok zerbaitetan onenak ez badira...
4. Carlos Ciden aburuz, erakutsi digute arrakasta dela...

5. Oposizio-sistema 0so gogorra iruditzen zaio Carlosi, zeren...

2. Hitzak konbinatzen

Beheko taulan dituzu, bi zutabetan banatuta, grabazioan entzundako zenbat hitz-konbinazio,
porrotaren gaiarekin lotuak. Osatu hitz-konbinazio horiek bi zutabeetako hitzak elkartuz.

1. aura eduki/transmititu ( )
2. belarrondokoak nahitaezkoak dira ()
3. porrotaren eta arrakastaren kontzeptuak  izan ()

4. nor bere buruarekin/zu zeure buruarekin  arrakasta da ( )

5. porrotak gogorregia izan ( )

6. porrotaren infrentzua erlatibizatu ( )

7. zorigaiztoko /zoritxarreko hartu (2)

Hitz-konbinazio horiek erabiliz, osatu esaldiak ikaskide batekin batera.

- Porrotari aurre egiteko, kontua da kontzeptuak erlatibizatzea. Arrakasta eta porrota ez dira erabatekoak izaten.

i\

3. Nola egin aurre porrotari?

Sekuentzia honetan aztertu dugun gaiari buruz jardungo dugu orain. Jarri talde txikitan eta
komentatu puntu hauek.

1) Adierazi irratsaioan entzundako ideia hauekin bat zatozten ala ez.

- “Batzuek umetatik dakigu porrotak nahitaezkoak direla bizitzan, eta batetik ez bada bestetik belarrondokoak
jasoko ditugula”.

- “Zeure buruarekin zorrotzegia bazara, etxekalte aritu zaitezke”.
- “Beti lehena izan nahi baduzu, zorigaiztokoa izateko billete asko dituzu”.
- “Batzuetan arrakastaren eta porrotaren arteko muga ikusezina da”.

2)Gogoan duzue gizartean edo zuen inguruan arrakasta edo porrot itzela izan duen proiektu edo obraren bat?

3)Porrotari nola egin aurre? Proposatu modu edo teknikaren bat.

- Nik Bilboko Guggenheim museoa aipatuko nuke. Hasieran ematen zuen egundoko porrota izango zuela eta justu
kontrakoa gertatu da: arrakasta itzela izaten ari dela.

Komentatu talde osoaren aurrean zuen taldean interesgarriena iruditu zaizuna.

ERANTZUNAK

1. Porrotak ulertu nahian

1. Porrotak direla-eta, Xabier Amurizak dio nahiago lukeela porrotik izan gabe ikastea, baina hori ezinezkoa dela.

2. Nerea Ibartzabalek dio geure buruarekin gogorregiak baldin bagara geure kontra joka dezakegula, eta hori
askotan gertatzen zaiela emakumeei.

3. Nerearen ustean, emakume askok zerbaitetan onenak ez badira utzi egiten dute.
4. Carlos Ciden aburuz, erakutsi digute arrakasta dela lehenengoak izatea.

5. Oposizio-sistema 0so gogorra iruditzen zaio Carlosi, zeren dena eman behar duzu denbora labur batean, eta
gutxirengatik arrakasta edo porrota eskuratuko dituzu, bere ondorio guztiekin.

2. Hitzak konbinatzen

1. aura eduki/transmititu (1)
2. belarrondokoak nahitaezkoak dira (5)
3. porrotaren eta arrakastaren kontzeptuak  jzan (7))

4. nor bere buruarekin/zu zeure buruarekin  arrakasta da (6)

5. porrotak gogorregia izan (4)
6. porrotaren infrentzua erlatibizatu (3)
7. zorigaiztoko /zoritxarreko hartu (2)

TRANSKRIPZIOA

ESATARIA. Gaurko, beste gai bat proposatu dizuegu. Ez da erraza gaurko gaia berez, porrotari buruz hitz egiten ez
gaudelako ohituta, oro har. Baina egia da denok izan dugula behin baino gehiagotan porrotaren sentsazioa, ezta?, eta
hortik ikasi beharra, ezta? Zu, Xabier, zuk ere izan duzu horrelako sentsaziorik inoiz?

XABIER AMURIZA IDAZLEA. Ondo dago galderak egitea baina uste dot (dut) hori ba, batzuek umetatik, eta senez,
dakargula porrotak nahitaezkoak direla bizitzan eta batetik ez bada bestetik belarrondokoak hartzen dituzula. Hori, nik
nahiago dut porrotik gabe ikasi, egia esateko. Eta gero beti esaten da porrotetik beti ikasten dela, txarretik zerbait ona
ikasten dela, baina nik nahiago nuke porrotik gabe ikasi ahal balitz, baina hori badakigu ezin dela.

ESATARIA. Nerea. Gogorregiak gara geure buruarekin, ez? Aukera bat ematen ikasi behar dugu.

NEREA IBARTZABAL BERTSOLARIA. Bai. Batez ere oso azkar iristen zarenean jendearen espektatibak eta zure
espektatiba horiek lortzera. Eta gero horrek dakar aura bat jendeak jartzen dizuna, eta esango nuke, gainera,
generoarekin lotura badaukala, ze gogorragoak gara geure buruarekin ze nolabait sentitzen dugu hemen egoteko
eskubidea izateko, hazafia (balentria) handiak egin behar ditugula ere; nik behintzat sentitu izan dut. Promesatasun
horren zama ez baduzu neurtzen ikasten, eta zeure buruarekin zorrotza baldin bazara, zorrotzegia, autosuntsitzaile
bihurtzen zara, eta autoboikota egiten diozu zeure buruari. Eta jende askok, eta neska askok, onenak ez bagara gauza
batean, utzi egiten dugu, askotan gu ohartu gabe eta geure buruari aitzakiak jarriz ere bai.

ESATARIA. Kontua da pixka bat horri nola egiten zaion aurre, ezta? Ze ematen du hezi gaituztela edo hezitzen ditugula
ba, ez dakit, dena ondo ateratzeko, eta ez dugu hitz egiten porrotari buruz. Eta gero guzti horri buelta nola eman, hor
egoten da gakoa, ez?, Carlos?

CARLOS CID IRAKASLEA. Bueno, aipatu izan duzu gaur porrot hitza. Arrakasta hitza ere aipatu beharko genuke,
infrentzu gisara, beste aldean dagoen zerbait bezala, ezta? Eta, eta erlatibizatu bi kontzeptuak. Zer da arrakasta? Ba
erakutsi digute arrakasta izatea dela beti lehenengoak izatea, gauza gehienetan. Eta orduan, porrota zer da?
Lehenengoak ez izatea. Urrezko domina lortzen ez baduzu, hori askorentzat porrota da. Ba horrela bizi bazara
zorigaiztoko izateko zozketako txartel guzti-guztiak dauzkazu eskura.

ESATARIA. Bueno, esan dugu hemen bertsolaritza eta kirola, baina beste esparru batzuetara ere zabaltzen dela. Eta
oposizioak aipatu dituzu.

CARLOS CID IRAKASLEA. Bai. Bai. Bai. Bueno, nik horiek jasan izan ditudalako badakit zertaz ari naizen, eta jende
askok jasan ditu. Ba begira, hor ematen dituzu hainbat urte lanean, etxean giltzapetuta ikasten eta ikasten eta ikasten;
eta gero dena eman behar duzu egun bakarreko proba batean edo beharbada bi orduko proba batean, eta hor dago
arrakastaren eta porrotaren arteko muga, muga ikusezin hori, ezta? Eta hori bai iruditzen zaidala oso gogorra.

Baina hori, oposizioetan, batez ere jendearen etorkizuna dagoelako jokoan, ba iruditzen zait jendeari edo guri ez
zaizkigula irakatsi halako pautak, edo nola gainditu holako egoerak, ze beharbada suspenditzen baduzu ez duzu izango
lanik urte osoan. Eta hori bai dela oso, oso gogorra.

ESATARIA. Latza.

